
hoffnung eines Bisschoffthumbs Christum verkauffen,>>* sondern auch den
losen Mammelucken?® wollen wir Gottes zorn anzeigen, das ist: allen
denen, die einer schlechten gefahr halben Christum verleugnen Vnnd das
malzeichen des thiers (dauon Apocali. xiij. geschrieben stehet) annemen>°
Vnnd gedencken nicht allein dem Herrn Christo, sondern auch dem verfluch-
ten Mammon?>7 vnnd dem bauch,?® ja dem Teuffel selbst zu dienen, welcher
eins teils jtzund nicht allein vnuerschempt dem Herrn Christo abtrunnig
werden, sondern auch so verwegen sind, das sie solche abtrinnigkeit bescho-
nen®° vnnd nicht wollen vnrecht gethan haben. Solche gesellen werden one
zweiffel gleicherweill [G 3r:] vber eine kleine zeit auch der Mahometischen
Lehr beyfallen vnd sich beschonen wollen.

Aber vnser Herr Gott lest sich nicht betriegen, sondern dieselbigen elenden
Leut werden sich selbst betriegen vnnd grossen Gottes zorn auff sich laden.
Pfu euch an, jhr Mammonsknecht, die jhr vmb ewers kauffens vnnd verkauf-
fens willen (wie Apocalipsi. xiij. geschrieben stehet) das Bild des Thiers,
Nemlich das Interim, anbeten vnd das malzeichen des thiers annehmet!20
Das ist viel hoher der tyrannen denn Gottes gunst achtet!

Aber wehe denen, die das Bild des thiers anbeten odder sein malzeichen
annehmen werden, wie Apocalipsis xvj. geschrieben stehet.?¢!

Von dem vorzweiffelten, abtrinnigen buben?¢? EiBleb,?* der die Himlischen
Gotlichen Ler so frech vnd mutwilligen verfelschen darff,2%* wollen wir auff
dismal nichts sagen. Denn sein trotziger mutwil vnnd die straff, die jhm nicht
lang aussenbleiben wird, sind grosser, denn das man hefftigk genug dauon
reden odder gedencken kund.

Last vns auch ein schew vnnd eckel haben vor denen, die durch jhr vernuffti-
ge klugheit zu thoren werden vnd lassen sich beduncken, man solle von
wegen gemeines friedens den abgesagten Gottesfeinden etwas zu gefallen in

